Nafarroako Parlamentuko Mahaiak, 2009ko martxoaren 23an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana Figueras Castellano andreak aurkeztutako galdera, eskola garraioa erabiltzen duten ikasleei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2009ko martxoaren 23an

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker Batua foru parlamentarien elkarteko Ana Figueras Castellano andreak ondoko galdera aurkeztu du, Nafarroako Gobernuko Hezkuntza Departamentuak idatziz erantzun dezan.

1. Zenbat ikaslek erabiltzen dute eskola-garraioa eskolara joateko? Ikastetxeen arabera zehaztea nahi dugu.

2. Eskola-garraioko zenbat beka ematen zaizkie ikastetxe itunduetara joaten diren ikasleei? Horietako zenbatek hautatu zuten kasuko ikastetxea lehen aukera gisa?

3. Zenbat ikaslek jasotzen dute eskola-garraiorako laguntza ikastetxe publiko batera joateko? Horietatik zenbatek bidaiatu behar dute ezinbestez?

4. Eskolara joateko garraioa erabiltzen duten ikastetxe publikoetako eta ikastetxe itunduetako ikasleen ehunekoa.

Iruñean, 2009ko martxoaren 16an

Foru parlamentaria: Ana Figueras Castellano

